
ԱՄՆ ԱՋԱԿՑՈՒԹՅՈՒՆԸ ՀԱՅԱՍՏԱՆԻՆ 2005 ՖԻՍԿԱԼ ՏԱՐՎԱ 
ԸՆԹԱՑՔՈՒՄ  

Ներկայացված թվերն ու փաստերը վերաբերում են 2004թ. հոկտեմբերի 1-ից մինչև 2005թ. 
սեպտեմբերի 30-ն ընկած ժամանակահատվածին:  
 
Պետքարտուղարության կողմից ներկայացվող այս տեղեկատու թերթիկը ներկայացնում է 2005 

ֆիսկալ տարվա ընթացքում (2004թ. հոկտեմբերի 1-ից մինչև 2005թ. սեպտեմբերի 30-ը) 

Հայաստանին տրամադրված ամերիկյան աջակցությունը:  

 

ԱՄՆ Պետքարտուղարություն 
Եվրոպական ու եվրասիական գործերի վարչություն 
Վաշինգտոն 
 

15 օգոստոսի, 2005թ. 

 

ԹՎԵՐ ԵՎ ՓԱՍՏԵՐ 

ՀԱՅԱՍՏԱՆԻՆ ԱՄՆ ԱՋԱԿՑՈՒԹՅԱՆ ՎԵՐԱԲԵՐՅԱԼ 

2005 ֆիսկալ տարի 

 

Հայաստանի տնտեսական և քաղաքական բարեփոխումներում նշանակալի առաջընթաց է 

գրանցվել, որի ապացույցներից է թերևս այն, որ Հայաստանը բավարարում է 2005 ֆիսկալ 

տարում Հազարամյակի մարտահրավերների ծրագրի շրջանակում դրամաշնորհ ստանալու 

պայմաններին: Չնայած որոշ ոլորտներում գրանցված ակնառու տնտեսական աճին` 

բնակչության մեծամասնությունը դեռ շարունակում է զգալի աջակցության կարիք զգալ: 

Ամերիկյան աջակցությունը, որպես այդպիսին, ուշադրության կենտրոնում է պահում փոքր ու 

միջին ձեռնարկությունների ոլորտի աճը, որը թույլ կտա երկրի ընդլայնվող տնտեսության մեջ 

ավելի շատ մարդկանց ներգրավել: Ժողովրդավարական, տնտեսական ու իրավապահ 

ոլորտին ուղղված ծրագրերը միտված են ժողովրդավարական կառույցների ու հիմքերի 

ամրապնդմանը Հայաստանում ու տարածաշրջանային անվտանգության  ու կայունության 

սատարմանը: ԱՄՆ կառավարության աջակցության  ծրագրերն ունեն հակակոռուպցիոն 

տարրեր, որոնք միտված են այս համամարդկային խնդրի դեմ պայքարելու տեղական 

հզորությունների ամրապնդմանը: Բացի այդ, ԱՄՆ կառավարության աջակցության ծրագրերը 

նպաստում են Հայաստանի ու վերջինիս հարևանների հետ հարաբերություններին` փորձելով 

ապահովել տարածաշրջանային կայունություն ու օգնել հակամարտությունների 

կարգավորմանը:  

2005 ֆիսկալ տարվա ընթացքում ԱՄՆ բոլոր պետական գերատեսչությունների մասով 

Հայաստանում աջակցության  ծրագրերի իրականացման համար նախատեսված  84.4 մլն ԱՄՆ 

դոլարը բաշխվել է մոտավորապես այսպես (ըստ այս փաստաթղթի պատրաստման օրվա 

դրությամբ առկա տեղեկատվության). 



Ժողովրդավարական ծրագրեր 11.4 մլն ԱՄՆ դոլար

Տնտեսական ու սոցիալական 

բարեփոխումներ 

43.5 մլն ԱՄՆ դոլար

Անվտանգություն ու 

իրավապահ ոլորտ 

19.1 մլն ԱՄՆ դոլար

Մարդասիրական օգնություն 1.5 մլն ԱՄՆ դոլար

Միջոլորտային ձեռնարկներ 8.9 մլն ԱՄՆ դոլար

 
Ժողովրդավարական ծրագրերը Հայաստանում նպատակաուղղված են պետական 
կառավարման հարցերում քաղաքացիական ակտիվության մեծացմանը, օրենքի 
գերակայության ամրապնդմանը, Ազգային ժողովի հզորությունների ձևավորմանը, տեղական 
և կենտրոնական կառավարման կատարելագործմանը և անկախ լրատվամիջոցների 
խթանմանը: ԱՄՆ աջակցության ծրագրերը շարունակում են աջակցել հասարակության 
շահերը պաշտպանող խմբերին ու նրանց նախաձեռնությունները, որոնք թույլ են տալիս 
համայնքային կարիքներն հոգալու ճանապարհին համախմբել քաղաքացիներին ու տեղական 
կառավարման մարմինների պաշտոնյաներին. քաղաքացիական կրթության նյութերի և 
առարկայական ծրագրի մշակմանը. հասարակական կազմակերպությունների աշխատանքի 
ամրապնդմանը. և քաղաքացիներին իրենց քաղաքացիական իրավունքների ծանոթացմանը:  
 
Փոքր դրամաշնորհային ծրագրերը նպաստում են հասարակական կազմակերպությունների 
գործունեությանը` միտված քաղաքացիական հասարակության կայացմանը, տեղական 
ինքնակառավարման մարմինների գործունեության թափանցիկության  մեծացմանը և օգնում 
են անկախ լրատվամիջոցներին: Լրագրողները, խմբագրերը և լրատվամիջոցների 
ղեկավարները ուսուցում են անցել կառավարում, փաստերի վրա հիմնված լրատվություն և 
հետաքննչական լրատվություն թեմաներով: Նոր սերնդի հայ լիդերները մասնակցում են 
ուսուցման և փոխանակման ծրագրերի, որտեղ նրանք ծանոթանում և անմիջական փորձ են 
ձեռք բերում ժողովրդավար ու շուկայական տնտեսության պայմաններում: 2005թ. կրթական և 
մասնագիտական փոխանակման ծրագրերի շրջանակում 186 ՀՀ քաղաքացիներ ԱՄՆ 
կառավարության կողմից ուղարկվել են Միացյալ Նահանգներ: 1993թ. ի վեր ԱՄՆ 
կառավարության ֆինանսավորմամբ ավելի քան 4550 ՀՀ քաղաքացիներ են եղել Միացյալ 
Նահանգներում` մասնակցելով կառավարման, սոցիալական ծառայությունների մատուցման, 
հասարակական կազմակերպությունների զարգացման ոլորտներին վերաբերող 
փոխանակման ծրագրերի:  
 
Աշխատատեղերի ստեղծման և աշխատաշուկայի զարգացման միջոցով տնտեսական աճի 
խորացումը տնտեսական աջակցության ծրագրերի հիմնական նպատակն է: ԱՄՆ 
աջակցության ծրագրերով փորձ է արվում  ձեռնարկատերերի համար հասանելի դարձնել 
վարկային ռեսուրսները, զարգացնել ագրոբիզնեսի շուկաները, բարելավել հարկային և 
մաքսային գործընթացները, բյուջեի կառավարումը, ամրապնդել կենտրոնական բանկի 
կարգավորիչ գործառույթները, խորացնել տնտեսավարման համար անհրաժեշտ 
օրենսդրական դաշտը և զարկ տալ այնպիսի խոստումնալից ոլորտների զարգացմանը, 
ինչպիսիք են ինֆորմացիոն տեխնոլոգիաները, տուրիզմն ու գյուղատնտեսությունը: ԱՄՆ 
կառավարության խորհրդատուները սարքավորումներով, ուսումնական նյութերով և 
տեխնիկական խորհրդատվությամբ սատարում են ֆինանսաբյուջետային ուսումնական 
կենտրոնին:  



ԱՄՆ Գյուղատնտեսության դեպարտամենտի Գյուղատնտեսական զարգացման ծրագիրը 
նպատակային ու տևական տեխնիկական, ֆինանսական և մարկետինգային աջակցություն 
ցուցաբերում ագրոբիզնեսի միջին և փոքր ձեռնարկություններին և ֆերմերների 
մարկետինգային ընկերակցություններին: Արտադրության ընդլայնումը ու մարկետինգի 
բարելավումը հանգեցրել է հազարավոր նոր աշխատատեղերի ագրոբիզնեսի ոլորտում, որից 
շահել են Հայաստանի բազմաթիվ ֆերմերներ: 2005թ. ԱՄՆ Գյուղդեպարտամենտն ընդլայնել է 
իր ծրագիրն ու աշխատում է նաև կառավարության հետ` բարելավելու գյուղատնտեսական 
տվյալների հավաքագրումը, ընդունելու միջազգային սանիտարական չափանիշները ու 
մշակելու կանոնակարգեր, որոնք կխթանեն գյուղատնտեսական ապրանքների առևտուրը:  
 

ԱՄՆ ֆինանսավորմամբ իրականացվող սոցիալական բարեփոխումների ծրագրերը 
տեխնիկական աջակցություն են ցուցաբերում տվյալների կենտրոնացված կառավարման 
համակարգի ձևավորման աշխատանքներին, որը կօգնի բարելավել ընտանեկան նպաստների 
նշանակման ու ուղեհսկման համակարգը` արտացոլելով կառավարության աջակցությունից 
բնակչության կախվածության նվազումը: : ԱՄՆ կառավարության տեխնիկական 
աջակցությունը օգնում է Աշխատանքի և սոցիալական հարցերի նախարարությանը 
սոցիալական ապահովության քարտերի համակարգի ներդրման և քաղաքացիներին քարտերի 
տրամադրման աշխատանքներին, որի արդյունքում հնարավոր կլինի սոցիալական 
աջակցությունն ուղղել գործազուրկներին ու կարիքավորներին: Առողջապահության ոլորտում 
ԱՄՆ զարգացման ծրագրերը միտված են առողջության պահպանման առաջնային օղակի 
բարեփոխումների համար անհրաժեշտ ինստիտուցիոնալ հզորությունների ամրապնդմանն ու 
բուժհաստատությունների մակարդակով ընտանեկան բժշկության սկզբունքների ներդրմանը, 
որը թույլ կտա հոգալ բնակչության անմիջական առողջական կարիքները:  
 

Անվտանգության և իրավապահ ոլորտին ցուցաբերվող աջակցության ծրագրերը նպատակ 
ունեն ամրապնդել կայունությունը Հայաստանում և տարածաշրջանում, ինչպես նաև մեծացնել 
Հայաստանի ներգրավվածությունը ահաբեկչության դեմ համընդհանուր պայքարում: ԱՄՆ և 
ՆԱՏՕ-ի զինված ուժերի հետ փոխգործակցությունը խթանելու նպատակով Արտաքին 
ռազմական ֆինանսավորման, Միջազգային զինվորական կրթության ու ուսուցման, համատեղ 
վարժանքների ու Նահանգային համագործակցության ծրագրերի շրջանակում 
հնարավորություն կլինի ձեռք բերել պրոֆեսիոնալ զինվորական կրթություն, ձևավորել 
խաղաղապահ հզորություններ և արդիականացնել ռազմական կապի միջոցները: ԱՄՆ 
կառավարությունը Հայաստանին աջակցում է նաև զենքերի ու զինամթերքների տարածման 
դեմ պայքարի հարցում, այդ թվում և քիմիակենսաբան գիտնականների համատեղ 
հետազոտական աշխատանքներին: ԱՄՆ կառավարությունը ֆինանսավորել է գիտական 
կենտրոններ, քիմիա-կենսաբանական հետազոտություններ, կենսաբանական 
արդյունաբերության նախաձեռնություններ և աշխատում է Մոսկվայում գտնվող բազմազգ 
Գիտության և տեխնիկայի միջազգային կենտրոնի միջոցով  ներգրավել նախկին Խորհրդային 
Միության գիտնականներին կայուն, թափանցիկ ու համատեղ քաղաքացիական 
հետազոտությունների կատարման աշխատանքներում: ԱՄՆ-ը  զենքերի և զինամթերքների 
տարածման դեմ պայքարի շրջանակներում աջակցում է նաև Քաղաքացիական 
հետազոտությունների ու զարգացման հիմնադրամին: Միացյալ Նահանգները շարունակում է 
ֆինանսավորել Մեծամորի ատոմակայանի անվտանգությանն ուղղված միջոցառումներ ու 
աջակցել Հայաստանի ատոմային ոլորտը կանոնակարգող մարմնին:  
 

Արտահանման հսկողության և սահմանների անվտանգության ծրագիրը շարունակում է 
աշխատել Հայաստանի արտահանման վերահսկման պաշտոնյաների, մաքսային և 



սահմանապահ կառույցների հետ` մեծացնելու զենքերի ու այլ միջոցների ապօրինի 
շրջանառությունը կանխելու նրանց հնարավորությունները:  
 
ԱՄՆ կառավարության մի շարք ծրագրեր աջակցություն են ցուցաբերում ՀՀ իրավապահ և 
դատական համակարգի բարեփոխումներին: Այս ծրագրերի շրջանակում ստեղծվել են 
համակարգչային լսարաններ իրավապահ մարմինների աշխատողների ուսուցման համար, 
ապահովվել է իրավապահ ուսումնական հաստատությունների ժամանակակից 
առարկայական ծրագրերի մշակման համար անհրաժեշտ փորձ և գիտելիքներ, տեխնիկական 
աջակցություն է ցուցաբերվել դատավորներին ու փաստաբաններին` օգնելու անկախ 
դատական իշխանության կայացմանը: ԱՄՆ կառավարությունը նաև օգնում է 
արդիականանցնել իրավապահ կառույցների համակարգչային ենթակառուցվածքները, 
որպեսզի ոստիկանության տեղական բաժանմունքները միացվեն տարածքային կենտրոնների 
ու գլխամասային գրասենյակների հետ: Բացի այդ,  աջակցության ծրագրերը օգնում են նաև ՀՀ 
կառավարությանն ու հասարակական կազմակերպություններին մարդկանց թրաֆիքինգի 
(առքուվաճառքի) դեմ պայքարում:  
 
Մարդասիրական օգնության շրջանակներում նվիրաբերված ապրանքների արժեքը հասնում է 
մոտ 10 միլիոն ԱՄՆ դոլարի և այն ներառում է դեղեր, դեղորայք, բժշկական պարագաներ, 
հագուստ և սնունդ: Այս ապրանքները ներկրվում են երկիր ու բաժանվում ամենաաղքատ ու 
կարիքավոր մարդկանց հանրապետության տարբեր քաղաքներում և գյուղերում: 2001թ. 
հոկտեմբերից Ալավերդի քաղաքում ԱՄՆ օժանդակությամբ գործում է ամբուլատոր կլինիկա: 
Բացի այդ, ԱՄՆ կառավարությունը լրացուցիչ տրամադրում է սնունդ, որը բաշխվում է 
կարիքավոր ընտանիքներին Պարենի համաշխարհային ծրագրի օգնության շրջանակում: ԱՄՆ 
Գյուղատնտեսության դեպարտամենտը որոշ գյուղական համայնքներում իրականացնում է 
ջրհորների վերականգնման կամ հորատման աշխատանքներ, որը համայնքներին ապահովում 
է կենցաղային, ոռոգման և անասնապահական նպատակներով անհրաժեշտ ջրով: 2005 ֆիսկալ 
տարվա ընթացքում այս ծրագիրը ներառել է հարյուր համայնք:   
 
Մարդասիրական ականազերծման ծրագրերն օգնում են սահմանամերձ տարածքների 
համայնքներին գյուղատնտեսական նշանակության արժեքավոր հողատարածքները վերստին 
մշակելի կամ օգտագործելի դարձնելու հարցում: Աղետի գոտու վերականգնման ծրագիրն 
աջակցում է Շիրակի և Լոռու մարզերում բնակարանների ապահովման կամ դրանց 
վերականգնման աշխատանքներին, ինչպես նաև այդ մարզերի այլ սոցիալ-տնտեսական 
խնդիրներին: Այս ծրագրի շրջանակներում մինչև 2005թ. վերջը, երբ այս ծրագիրը կավարտվի, 
մոտավորապես 6500 հոգի կապահովվեն բնակարաններով` վկայագրերի կամ 
դրամաշնորհների տրամադրման ճանապարհով:  
 
Ներկայումս Հայաստանում աշխատում են Խաղաղության կորպուսի 80 կամավորներ, որոնք 
զբաղվում են անգլերենի դասավանդման, բիզնեսի և համայնքների զարգացման ու 
միջավայրային պաշտպանության ուսուցման հարցերով: 
 


